
„თვითმმართველი ქალაქის – ბათუმის ტერიტორიაზე ავტომანქანების პარკირების 

მარეგულირებელი ნორმების – ავტომანქანების პარკირების ადგილების 

განსაზღვრისა და ავტომანქანების პარკირების წესების დადგენის შესახებ“ 

თვითმმართველი ქალაქის – ბათუმის საკრებულოს 2010 წლის 15 ოქტომბრის №25 

დადგენილებაში  ცვლილების შეტანის თაობაზე 

 საქართველოს ორგანული კანონის „ადგილობრივი თვითმმართველობის 

კოდექსი“ 61-ე მუხლის მე-2 პუნქტის და „ნორმატიული აქტების შესახებ“ 

საქართველოს ორგანული კანონის მე-20 მუხლის მე-4 პუნქტის შესაბამისად, ქალაქ 

ბათუმის მუნიციპალიტეტის საკრებულო ადგენს: 

 

მუხლი 1 

 „თვითმმართველი ქალაქის – ბათუმის ტერიტორიაზე ავტომანქანების 

პარკირების მარეგულირებელი ნორმების – ავტომანქანების პარკირების ადგილების 

განსაზღვრისა და ავტომანქანების პარკირების წესების დადგენის შესახებ“ 

თვითმმართველი ქალაქის – ბათუმის საკრებულოს 2010 წლის 15 ოქტომბრის №25 

დადგენილებაში (გამოქვეყნების წყარო: საქართველოს საკანონმდებლო მაცნე, 

www.matsne.gov.ge, გამოქვეყნების თარიღი: 03/11/2010, სარეგისტრაციო კოდი: 

310150000.35.132.016008) შეტანილი იქნას შემდეგი ცვლილება: 

1. დადგენილების პირველი მუხლის „ო“ ქვეპუნქტი ჩამოყალიბდეს შემდეგი 

რედაქციით: 

„ო) ქვეითი − საგზაო მოძრაობის მონაწილე, რომელიც ფეხით გადაადგილდება ან 

გადასაადგილებლად გორგოლაჭებს, გორგოლაჭებიან დაფას ან სხვა მსგავს 

საშუალებას იყენებს. ქვეითთან გათანაბრებულია პირი, რომელსაც მიჰყავს საბავშვო 

ეტლი ან სავარძელ-ეტლი ანდა სხვა მცირე ზომის სატრანსპორტო საშუალება ძრავას 

გარეშე, აგრეთვე ველოსიპედის, მოპედის ან მოტოციკლის ქვეითად გადამყვანი პირი, 

ასევე შეზღუდული შესაძლებლობის მქონე პირი, რომელიც სავარძელ-ეტლით 

გადაადგილდება;“. 

2. დადგენილების პირველ მუხლს „უ“ ქვეპუნქტის შემდეგ დაემატოს შემდეგი 

შინაარსის „ფ“  და „ქ“ ქვეპუნქტები: 



„ფ) შეზღუდული შესაძლებლობის მქონე პირი – საქართველოს ნორმატიული აქტების 

შესაბამისად მნიშვნელოვნად, ზომიერად ან მკვეთრად გამოხატული შეზღუდული 

შესაძლებლობის სტატუსის მქონე პირი; 

ქ) საცნობი ნიშანი – ქალაქ ბათუმის მუნიციპალიტეტის მერიის მიერ შეზღუდული 

შესაძლებლობის მქონე პირისთვის ამ წესის შესაბამისად გაცემული ნიშანი.“. 

3. დადგენილებას მე-4 მუხლის შემდეგ დამატოს შემდეგი შინაარსის 4¹ და 42 მუხლები: 

 „მუხლი 4¹. საცნობი ნიშნის გაცემა, საცნობი ნიშნის მქონე სატრანსპორტო საშუალების 

პარკირება. 

1. ქალაქ ბათუმის მუნიციპალიტეტის ტერიტორიაზე საცნობი ნიშნის გაცემასთან 

დაკავშირებით განცხადების ამ მუხლით გათვალისწინებულ მოთხოვნებთან 

შესაბამისობის დადგენაზე, ერთიან ციფრულ რეესტრში მონაცემთა შეყვანასა და 

საცნობი ნიშნის დამზადებაზე პასუხისმგებელია ქალაქ ბათუმის მუნიციპალიტეტის 

მერიის ეკონომიკური განვითარებისა და მუნიციპალური ორგანიზაციების მართვის 

სამსახური (შემდგომში – სამსახური). 

2. საცნობი ნიშანი წარმოადგენს პერსონალურ დოკუმენტს, რომელიც გაიცემა 

უშუალოდ შეზღუდული შესაძლებლობის მქონე პირზე (და არა კონკრეტულ 

ავტოსატრანსპორტო საშუალებაზე) და მისი გამოყენება ნებადართულია ნებისმიერ 

ავტომანქანაზე, რომლითაც მოცემულ მომენტში მგზავრობს ან გადაადგილდება 

საცნობი ნიშნის მფლობელი შეზღუდული შესაძლებლობის მქონე პირი. 

3. საცნობი ნიშნის გაცემის მიზნით, შეზღუდული შესაძლებლობის მქონე პირი ან 

მინდობილი პირი, ან კანონიერი წარმომადგენელი წარადგენს განცხადებას 

მატერიალური ფორმით ქალაქ ბათუმის მუნიციპალიტეტის მერიის კანცელარიაში ან 

ქალაქ ბათუმის მუნიციპალიტეტის მერიის სერვისცენტრებში, ან ელექტრონულ 

განცხადებას ქალაქ ბათუმის მუნიციპალიტეტის მერიის ელექტრონულ ფოსტაზე: 

info@batumi.ge. განცხადებას უნდა ერთვოდეს:  

ა) შეზღუდული შესაძლებლობის მქონე პირის პირადობის დამადასტურებელი 

დოკუმენტის ასლი; 

ბ) მინდობილობა ან კანონიერი წარმომადგენლობის დამადასტურებელი დოკუმენტი 

(განცხადების მინდობილი პირის ან კანონიერი წარმომადგენლის მიერ წარდგენის 

შემთხვევაში); 

გ) „სამედიცინო-სოციალური ექსპერტიზისთვის საჭირო ფორმების დამტკიცების 

შესახებ“ საქართველოს შრომის, ჯანმრთელობისა და სოციალური დაცვის მინისტრის 

2007 წლის 27 თებერვლის №64/ნ ბრძანების პირველი პუნქტით დამტკიცებული 

დანართ №3-ით განსაზღვრული ფორმა №IV-50/4 ან „შეზღუდული შესაძლებლობის 

მქონე პირთა რეგისტრის ელექტრონული სისტემის ფუნქციონირებისა და წარმოების 

წესის დამტკიცების შესახებ“ საქართველოს ოკუპირებული ტერიტორიებიდან 

დევნილთა, შრომის, ჯანმრთელობისა და სოციალური დაცვის მინისტრის 2024 წლის 

31 იანვრის №7/ნ ბრძანების პირველი მუხლით დამტკიცებული დანართ №1.3-ის 

შესაბამისად გაცემული „შემოწმებულ პირზე გადასაცემი სამედიცინო-სოციალური 

ექსპერტიზის შემოწმების აქტის ამონაწერი“ (ფორმა №IV-50/4) ან საჯარო სამართლის 

იურიდიული პირის – სოციალური მომსახურების სააგენტოს მიერ 2007 წლის პირველ 

იანვრამდე მუდმივი სტატუსის მქონე შეზღუდული შესაძლებლობის მქონე პირის 

მიმართ ამავე საფუძვლით სახელმწიფო გასაცემლის (სახელმწიფო კომპენსაცია ან 

სოციალური პაკეტი) მიღების შესახებ გაცემული დოკუმენტი. 

4. სამსახური უფლებამოსილია ამ მუხლის პირველი - მე-3 პუნქტებით განსაზღვრული 

დოკუმენტების გარდა, დამატებით მოითხოვოს გადაწყვეტილების მისაღებად 

აუცილებელი ნებისმიერი სხვა დოკუმენტი. 

5. საცნობი ნიშანი გაიცემა პირისათვის შეზღუდული შესაძლებლობის მქონე 

სტატუსის მინიჭების ვადით, ხოლო უვადო სტატუსის მქონე პირებზე – უვადოდ. 

6. საცნობი ნიშნის დაკარგვის ან დაზიანების შემთხვევაში, მფლობელი ვალდებულია 

შესაბამისი ინფორმაცია დაუყონებლივ მიაწოდოს ქალაქ ბათუმის მუნიციპალიტეტის 

მერიას. 

7. საცნობი ნიშნის დაკარგვის ან დაზიანებისას, მისი აღდგენის თხოვნით ქალაქ 

ბათუმის მუნიციპალიტეტის მერიას წერილობით მიმართავს საცნობი ნიშნის 

კანონიერი მფლობელი და აღდგენისთვის მასვე ეკისრება ქალაქ ბათუმის 

მუნიციპალიტეტის მერიის ანგარიშზე თანხის გადახდის ვალდებულება 10 (ათი) 

ლარის ოდენობით. 

8. შეზღუდული შესაძლებლობის მქონე პირზე გაიცემა ერთი საცნობი ნიშანი, ამ 

დადგენილების დანართის შესაბამისად. 

9. შეზღუდული შესაძლებლობების მქონე პირის მართვის ქვეშ არსებული 

ავტოამანქანის ან შეზღუდული შესაძლებლობის მქონე პირის გადამყვანი 

ავტომანქანის პარკირებისათვის განკუთვნილ ადგილზე პარკირების და საცნობი 

ნიშნის გამოყენების მონიტორინგს ახორციელებს ქალაქ ბათუმის მუნიციპალიტეტის 

მერიის მიერ დაფუძნებული ა(ა)იპ „ბათუმის მუნიციპალური ინსპექცია“ 

ელექტრონული საინფორმაციო სისტემებისა და მობილური ჯგუფების მეშვეობით. 

10. ამ მუხლის მე-9 პუნქტით გათვალისწინებული მონიტორინგი შესაძლებელია 

განხორციელდეს შემდეგნაირად: სისტემური ვერიფიკაცია – ინსპექტორი სპეციალური 

მობილური მოწყობილობის (პლანშეტის) მეშვეობით ასკანირებს ავტომანქანის საქარე 

მინაზე განთავსებული საქცნობი ნიშნის უნიკალურ QR კოდს, რითაც რეალურ დროში 

მოწმდება საცნობი ნიშნის ნამდვილობა და აქტიური სტატუსი ქალაქ ბათუმის 

მუნიციპალიტეტის მერიის ერთიან ციფრულ რეესტრში; ფაქტობრივი ვერიფიკაცია – 

ვინაიდან საცნობი ნიშნანი პერსონალურია, ინსპექტორს უფლება აქვს გადაამოწმოს, 

ემსახურება თუ არა მოცემულ მომენტში ავტოსატრანსპორტო საშუალება უშუალოდ 

საცნობი ნიშნის მფლობელ შეზღუდული შესაძლებლობის მქონე პირს (შეზღუდული 

შესაძლებლობის მქონე პირის მანქანაში ყოფნის, ან ახლომდებარე ტერიტორიიდან 

მისი ჩასხდომა/გადმოსხდომის ფაქტის დადასტურებით). 

11. თუ ფაქტობრივი ვერიფიკაციისას გამოვლინდა, რომ საცნობი ნიშნით სარგებლობს 

მესამე პირი ან/და ავტომანქანა არ ემსახურება შეზღუდული შესაძლებლობის მქონე 



პირს, აღნიშნული ითვლება პარკირების წესების დარღვევად, რაც იწვევს 

კანონდემდებლობით გათალისწინებულ პასუხისმგებლობას, ხოლო გამოვლენილი 

საცნობი ნიშანის მოქმედება შეჩერდება ექვსი თვის ვადით. 

 

მუხლი 42. სხვა მუნიციპალიტეტების მიერ გაცემული საცნობი ნიშნების 

ურთიერთაღიარების მექანიზმი. 

1. ქალაქ ბათუმის მუნიციპალიტეტი ხელმძღვანელობს შეზღუდული შესაძლებლობის 

მქონე პირთა მობილობისა და უფლებების დაცვის საყოველთაო პრინციპით და თავის 

ტერიტორიაზე სრულად აღიარებს საქართველოს სხვა მუნიციპალიტეტების მიერ 

გაცემულ საცნობ ნიშნებს. 

2. სხვა მუნიციპალიტეტის მიერ გაცემული  საცნობი ნიშნის მქონე პირთა 

(ავტომანქანის) ვერიფიკაცია ხორციელდება შემდეგნაირად: 

ა) სხვა მუნიციპალიტეტის მიერ გაცემული ოფიციალური, მატერიალური სახის 

ბარათის/საცნობი ნიშნის ავტომანქანის საქარე მინაზე თვალსაჩინო განთავსება 

წარმოადგენს ქალაქ ბათუმის მუნიციპალიტეტის ტერიტორიაზე შეზღუდული 

შესაძლებლობის მქონე პირთა მართვის ქვეშ არსებული ავტომანქანის ან შეზღუდული 

შესაძლებლობის მქონე პირის გადამყვანი ავტომანქანისათვის განკუთვნილი 

პარკირების ადგილებით უფასოდ სარგებლობის პირდაპირ სამართლებრივ 

საფუძველს;  

ბ) ქალაქ ბათუმის მუნიციპალიტეტს და სხვა შესაბამის მუნიციპალიტეტს შორის 

მონაცემთა ბაზის ურთიერთგაცვლის შემთხვევაში ამ მუხლის მე-2 პუნქტის „ა“ 

ქვეპუნქტით გათვალისწინებულ ვერიფიკაციასთან ერთად გამოიყენება 41 მუხლის მე-

10 პუნქტით გათვალისწინებული სიტემური ვერიფიკაცია.  

3. სხვა მუნიციპალიტეტის მიერ გაცემული საცნობი ნიშნით ამ დადგენილებით 

გათვალისწინებული წესების დარღვევით გამოყენების ფაქტის გამოვლენა (როდესაც 

საცნობი ნიშნით სარგებლობს მესამე პირი ან/და ავტომანქანა არ ემსახურება 

შეზღუდული შესაძლებლობის მქონე პირს) იწვევს კანონმდებლობით 

გათვალისწინებულ პასუხისმგებლობას, ხოლო საცნობი ნიშნის ამ დადგენილებით 

გათვალისწინებული წესების დარღვევით გამოყენების თაობაზე ეცნობება შესაბამის 

მუნიციპალიტეტს. 

4. დადგენილებას დანართის სახით დაემატოს ამ დადგენილებაზე თანდართული 

დანართი. 

 

მუხლი 2 

დადგენილება ამოქმედდეს 2027 წლის 1 იანვრიდან. 

 

ქალაქ ბათუმის მუნიციპალიტეტის 

საკრებულოს თავმჯდომარე        ივანე მაისურაძე  



 

დანართი 

შეზღუდული შესაძლებლობის მქონე პირთა პარკირების ადგილისთვის 

განსაზღვრული საცნობი ნიშნის ფორმა, ვიზუალური სტანდარტი და ტექნიკური 

მახასიათებლები 

1. გეომეტრიული პარამეტრები და ზომა: 

საცნობი ნიშანი მზადდება საერთაშორისო A6 სტანდარტის მიხედვით. მისი ზომებია 

ზუსტად 105 მმ სიგანე და 148 მმ სიმაღლე. ბარათი ექვემდებარება ორმხრივ 

ლამინირებას გარე კლიმატური პირობებისადმი მდგრადობის უზრუნველსაყოფად. 

2. წინა მხარე (საჯარო/სამონიტორინგო სივრცე): 

ინფორმაციის საჯაროდ აფიშირებით გამოწვეული დისკრიმინაციის პრევენციისა და 

მოქალაქის კონფიდენციალურობის დაცვის მიზნით, ბარათის წინა მხარე არ შეიცავს 

შეზღუდული შესაძლებლობის მქონე პირის არანაირ პერსონალურ მონაცემს (სახელი, 

გვარი, პირადი ნომერი, ფოტო).  

ა) ზედა ცენტრალურ ნაწილში – ქალაქ ბათუმის მუნიციპალიტეტის გერბი და წარწერა: 

„შეზღუდული შესაძლებლობის მქონე პირთა პარკირების ადგილისთვის 

განსაზღვრული საცნობი ნიშანი“; 

ბ) ცენტრალურ ნაწილში – შეზღუდული შესაძლებლობის მქონე პირთა საერთაშორისო 

სიმბოლო (ლურჯ კვადრატულ ფონზე თეთრი ფერის ეტლის გამოსახულება); 

გ) ქვედა მარცხენა ნაწილში – ბარათის უნიკალური სერიული ნომერი (შემდეგი 

ფორმატით: BAT-XXXX) და მოქმედების ვადა (დიდი შრიფტით, მაგ: „უვადო“ ან 

კონკრეტული თარიღი); 

დ) ქვედა მარჯვენა ნაწილში – მაღალი გარჩევადობის უნიკალური QR კოდი, რომლის 

დასკანირებაც ხდება მუნიციპალური ინსპექციის მიერ და დაკავშირებულია ქალაქ 

ბათუმის მუნიციპალიტეტის მერიის ერთიან ციფრულ რეესტრთან. 

3. უკანა მხარე (დაფარული/პერსონალური სივრცე): 

ბარათის უკანა მხარე განკუთვნილია პერსონალური იდენტიფიკაციისთვის და იგი 

მიქცეულია ავტომანქანის სალონის შიდა მხარეს, რაც გამორიცხავს გარე პირთა მიერ 

პერსონალური მონაცემების დანახვას. უკანა მხარეზე სავალდებულო წესით 

განთავსდება: 

ა) საცნობი ნიშნის მფლობელი შეზღუდული შესაძლებლობის მქონე პირის 

ფოტოსურათი (ზომით 3x4); 

ბ) შეზღუდული შესაძლებლობის მქონე პირის სახელი და გვარი; 

გ) პირადი ნომერი; 

დ) საცნობი ნიშნით სარგებლობის პირობები:  

„1. საცნობი ნიშანი ძალაშია ქალაქ ბათუმის მუნიციპალიტეტის ტერიტორიაზე, 

აგრეთვე საქართველოს მთელ ტერიტორიაზე — მუნიციპალიტეტთაშორისი 

ურთიერთაღიარების პრინციპის შესაბამისად; 



2. საცნობი ნიშანი უნდა განთავსდეს ავტომობილის საქარე მინის წინა მარჯვენა 

კუთხეში, გარედან კარგად ხილვად ადგილას; 

3. საცნობი ნიშნის მესამე პირზე გადაცემა, გასხვისება ან აკრძალულია, რაც გამოიწვევს 

საცნობი ნიშნის მოქმედების შეჩერებას 6 თვის ვადით.“. 

 

 

 

 

 

 

შეზღუდული შესაძლებლობის მქონე პირის პარკირების საცნობი ნიშანი 

DISABLED PARKING PERMIT 

 

საცნობი ნიშნის №:  BAT-XXXX 

მოქმედების ვადა:  XX / XX / XXXX-მდე/უვადო 

სტატუსი:      აქტიური (ACTIVE)  

 

 

საცნობი ნიშნით სარგებლობის პირობები 

1. საცნობი ნიშანი ძალაშია ქალაქ ბათუმის მუნიციპალიტეტის 

ტერიტორიაზე, აგრეთვე საქართველოს მთელ ტერიტორიაზე — 

მუნიციპალიტეტთაშორისი ურთიერთაღიარების პრინციპის შესაბამისად. 

2. საცნობი ნიშანი უნდა განთავსდეს ავტომობილის საქარე მინის წინა 

მარჯვენა კუთხეში, გარედან კარგად ხილვად ადგილას. 

3. საცნობი ნიშნის მესამე პირზე გადაცემა, გასხვისება ან აკრძალულია, რაც 

გამოიწვევს საცნობი ნიშნის მოქმედების შეჩერებას 6 თვის ვადით. 

 

 

            3x4              მფლობელის სახელი, გვარი:                           

                                პირადი ნომერი: 

 

 

გამცემი ორგანო: ქალაქ ბათუმის მუნიციპალიტეტის მერია 

ცხელი ხაზი: (0422) 27 26 26 | ვებ-გვერდი: batumi.ge 

 



განმარტებითი ბარათი 

„თვითმმართველი ქალაქის – ბათუმის ტერიტორიაზე ავტომანქანების პარკირების 

მარეგულირებელი ნორმების – ავტომანქანების პარკირების ადგილების 

განსაზღვრისა და ავტომანქანების პარკირების წესების დადგენის შესახებ“ 

თვითმმართველი ქალაქის – ბათუმის საკრებულოს 2010 წლის 15 ოქტომბრის №25 

დადგენილებაში  ცვლილების შეტანის თაობაზე“ ქალაქ ბათუმის მუნიციპალიტეტის 

საკრებულოს დადგენილების პროექტზე 

ა) ზოგადი ინფორმაცია პროექტის შესახებ 

ა.ა) ნორმატიული აქტის პროექტის მიღების მიზეზი, მისი დამახასიათებელი 

ძირითადი ნიშნები და პროექტის მიღებით გამოწვეული შედეგების საფინანსო-

ეკონომიკური გაანგარიშება: 

ნორმატიული აქტის პროექტის მიღების მიზეზია ის გარემოება, რომ 

თვითმმართველი ქალაქის – ბათუმის საკრებულოს 2010 წლის 15 ოქტომბრის №25 

დადგენილებით დადგენილია ავტომანქანების პარკირების მარეგულირებელი 

ნორმები – ავტომანქანების პარკირების ადგილების განსაზღვრისა და ავტომანქანების 

პარკირების წესები, თუმცა აღნიშნული ნორმატიული აქტი სრულად არ არეგულირებს 

ქალაქ ბათუმის მუნიციპალიტეტის ტერიტორიაზე შეზღუდული შესაძლებლობის 

მქონე პირების მიერ მათთვის სპეციალურად გამოყოფილ ადგილზე პარკირებასთან 

დაკავშირებულ ურთიერთობებს, კერძოდ, მათზე საცნობი ნიშნის გაცემისა და 

შემდგომი ეფექტიანი მონიტორინგის საკითხები, ასევე, არასრულად არის 

რეგულირებული შეზღუდული შესაძლებლობის მქონე პირთა მართვის ქვეშ 

არსებული ან მათი გადამყვანი ავტომანქანის პარკირების ადგილების არამიზნობრივი 

დაკავებისა და გაცემული საცნობი ნიშნის ბოროტად გამოყენების პრევენცის 

მექანიზმები. პროექტი ასევე ითვალისწინებს სხვა მუნიციპალიტეტის მიერ გაცემული 

საცნობი ნიშნის გამოყენების დაშვებას ქალაქ ბათუმის მუნიციპალიტეტის 

ტერიტორიაზე. 

ხშირად ვლინდება შემთხვევები, როდესაც შეზღუდული შესაძლებლობის მქონე 

პირებისთვის განკუთვნილ საპარკინგე ადგილებს იკავებენ შესაბამისი სტატუსის 

არმონე პირები, ან ხდება შეზღუდული შესაძლებლობის მქონე პირის აღმნიშვნელი 

საავტომობილო სტიკერების არამართლზომიერი გამოყენება. აღნიშნული იწვევს 

შეზღუდული შესაძლებლობის მქონე პირთა უფლებების დარღვევას და 

მნიშვნელოვნად აფერხებს მათ თავისუფალ გადაადგილებასა და სოციალურ 

ინტეგრაციას ქალაქის ურბანულ სივრცეში.  

წარმოდგენილი პროექტის მიხედვით ზუსტდება ტერმინი ქვეითი, აგრეთვე 

დგინდება ტერმინების „შეზღუდული შესაძლებლობის მქონე პირი“ და „საცნობი 

ნიშანი“ მნიშვნელობები. ხოლო დადგენილებას მე-4 მუხლის შემდეგ ემატება მუხლი 

4¹ „საცნობი ნიშნის გაცემა, საცნობი ნიშნის მქონე სატრანსპორტო საშუალების 



პარკირება“ და მუხლი 42 „სხვა მუნიციპალიტეტების მიერ გაცემული საცნობი ნიშნების 

ურთიერთაღიარების მექანიზმი“. საცნობი ნიშნის გაიცემა სათანადო დოკუმენტაციის 

საფუძველზე, კონკრეტულ პირზე, რომელიც შესაბამისი ადგილებით 

სარგებლობისათვის ვალდებულია ავტომანქანაზე განათავსოს აღნიშნული საცნობი 

ნიშანი. ნიშნის მართლზომიერი გამოყენება (იმ პირის მიერ ვისზეც არის გაცემული) 

გაკონტროლდება ა(ა)იპ ბათუმის მუნიციპალური ინსპექციისმიერ ე.წ. QR კოდის 

გადამოწმებით, აგრეთვე იმ გარემოებით, ემსახურება თუ არა მოცემულ მომენტში 

ავტოსატრანსპორტო საშუალება უშუალოდ საცნობი ნიშნის მფლობელ შეზღუდული 

შესაძლებლობის მქონე პირს (შეზღუდული შესაძლებლობის მქონე პირის მანქანაში 

ყოფნის, ან ახლომდებარე ტერიტორიიდან მისი ჩასხდომა/გადმოსხდომის ფაქტის 

დადასტურებით) წესის დარღვევით საცნობი ნიშნის გამოყენება იწვევს მისი 

მოქმედების შეჩერებას 6 თვის ვადით. 42 მუხლი ითვალისწინებს სხვა 

მუნიციპალიტეტის მიერ გაცემული საცნობი ნიშნის აღიარებას, მუნიციპალიტეტებს 

შორის ინფორმაციათა გაცვლის და ურთიერთშეთანხმების საფუძველზე. ამავე 

დადგენილებით მტკიცდება საცნობი ნიშნის ფორმა და ტექნიკური მახასიათებელები. 

პროექტის მიზანია თვითმმართველი ქალაქის – ბათუმის საკრებულოს 2010 

წლის 15 ოქტომბრის №25 დადგენილებაში ცვლილების შეტანა შეზღუდული 

შესაძლებლობის მქონე პირთა მართვის ქვეშ არსებული ან მათი გადამყვანი 

ავტომანქანის პარკირებასთან დაკავშირებული სამართლებრივი ურთიერთობის 

მკაფიო რეგლულირება, მათ შორის, საცნობი ნიშნის გაცემა, საცნობი ნიშნის 

გამოყენების მონიტორინგი, აგრეთვე, სხვა მუნიციპალიტეტის მიერ გაცემული 

საცნობი ნიშნის გამოყენების დაშვება ქალაქ ბათუმის მუნიციპალიტეტის 

ტერიტორიაზე. 

პროექტის სამართლებრივ საფუძვლებს წარმოადგენს საქართველოს ორგანული 

კანონი „ადგილობრივი თვითმმართველობის კოდექსი“ საქართველოს ორგანული 

კანონი „ნორმატიული აქტების შესახებ“. 

პროექტის მიღება საჭიროებს მუნიციპალიტეტის ბიუჯეტიდან ფინანსური 

რესურსის გამოყოფას საცნობი ნიშნის დამზადებისათვის საჭირო მოცულობით.  

პროექტის განხორციელება არ მოახდენს პირდაპირ გავლენას მუნიციპალიტეტის 

ბიუჯეტის საშემოსავლო ნაწილზე, თუმცა მოსალოდნელია საშემსავლო ნაწილის 

გაზრდა შეზღუდული შესაძლებლობის მქონე პირთათვის განკუთვნილი ადგილით 

არამართლზომიერი სარგებლობის გამოვლენის შედეგად დაკისრებული ჯარიმის 

ხარჯზე, ხოლო მუნიციპალიტეტის ბიუჯეტის ხარჯვითი ნაწილი შეიცვლება საცნობი 

ნიშნის დამზადებისათვის საჭირო მოცულობით.  

ა.ბ) არსებობის შემთხვევაში, ევროკავშირის ის სამართლებრივი აქტი, რომელთან 

დაახლოების ვალდებულებაც გამომდინარეობს „ერთი მხრივ, საქართველოსა და, 

მეორე მხრივ, ევროკავშირსა და ევროპის ატომური ენერგიის გაერთიანებას და მათ 



წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან 

დადებული საქართველოს სხვა ორმხრივი და მრავალმხრივი ხელშეკრულებებიდან: 

ასეთი არ არსებობს 

ა.გ) ქალისა და მამაკაცის თანასწორობის მდგომარეობაზე კანონქვემდებარე 

ნორმატიული აქტის პროექტის მოსალოდნელი ზეგავლენის შეფასება: 

პროექტის მიღებით ქალისა და მამაკაცის თანასწორობის მდგომარეობაზე 

უარყოფითი ზეგავლენა მოსალოდნელი არ არის. 

ბ) პროექტი სხვა ნორმატიულ აქტში იმ ცვლილების შეტანის შესახებ, რომელსაც 

გამოიწვევს: 

ასეთი არ არსებობს. 

გ) საქართველოს კანონმდებლობით დადგენილი სახელმწიფო ორგანოს დასკვნა 

წარდგენილი პროექტის საქართველოს კონსტიტუციასა და უპირატესი იურიდიული 

ძალის მქონე ნორმატიულ აქტებთან შესაბამისობის შესახებ: 

საქართველოს ორგანული კანონების „ადგილობრივი თვითმმართველობის 

კოდექსი“ და „ნორმატიული აქტების შესახებ“, აგრეთვე „იმ კანონქვემდებარე 

ნორმატიული აქტების განსაზღვრის შესახებ, რომლებიც არ საჭიროებენ საქართველოს 

იუსტიციის სამინისტროს სამართლებრივ დასკვნას“ საქართველოს იუსტიციის 

მინისტრის 2011 წლის 21 ნოემბრის №149 ბრძანების თანახმად, პროექტი არ საჭიროებს 

სახელმწიფო ორგანოს წინასწარ დასკვნას. 

დ) ბავშვის უფლებრივ მდგომარეობაზე ნორმატიული აქტის ზეგავლენის 

შეფასება: 

ასეთი არ არსებობს 

ე) პროექტის ინიციატორი და წარმდგენია: 

პროექტის ინიციატორია ქალაქ ბათუმის მუნიციპალიტეტის მერი; 

პროექტის ავტორი და წარმდგენია ქალაქ ბათუმის მუნიციპალიტეტის მერიის 

ეკონომიკური განვითარებისა და მუნიციპალური ორგანიზაციების მართვის 

სამსახური. 

განმარტებითი ბარათის მომზადებაზე უფლებამოსილი პირის თანამდებობა, 

სახელი, გვარი და ხელმოწერა: 

ქალაქ ბათუმის მუნიციპალიტეტის მერიის 

ეკონომიკური განვითარებისა და 

მუნიციპალური  ორგანიზაციების  

მართვის სამსახურის უფროსი                       რუსუდან ჟოჟაძე 


